
Dobrodošli

na web stranicu Centra FORTIS

Fortis je ustanova kojoj je prvenstveno cilj da se zalaže za  okupljanje djece, omladine i starijih koji se bave kulturnim, društvenim  i znanstvenim radom. 

			MUZIČKI MOST - SVEČANI KONCERT MALE ŠKOLE KLAVIRA JABLANICA

	View the embedded image gallery online at:
	

	https://www.centar-fortis.org/index.php/bs.pdf?view=article&catid=34%3Avijesti&id=92%3Amuziki-most-sveani-koncert-male-kole-klavira-jablanica#sigProGalleriae56b5aeec8





 U prepunoj kino dvorani, u  petak 22.6.2012. uz prisustvo vijećnika, građana, predstavnika Ambasade  Savezne Republike Njemačke, turskog LOT-a u Jablanici, Sadije Klepo  ispred organizacije "Od čovjeka čovjeku" iz Minhena, održan je svečani  koncert polaznika Male škole klavira u sklopu projekta "MUZIČKI  MOST/MUSIKALISCHE BRÜCKE“, a u organizaciji Međunarodnog centra za djecu  i omladinu "Fortis".
Projekat "Beethoven i Sevdah" predstavlja koncert posvećen spajanju  klasične muzike s jedne strane i tradicionalne muzike – bh. sevdalinke s  druge strane, a naslov upravo asocira na spajanje dva različita  svijeta, koja ipak imaju nešto zajedničko i vrlo važno, predstavljaju –  umjetnost!





„Mala škola klavira“ je također jedan veliki projekt Centra  „Fortis“ koja u zadnje dvije godine bilježi odlične rezultate. Polaznici  škole su na dosadašnjim koncertima pokazali šta su naučili, te su  zajedno sa prof. Indirom Čilić značajno dali svoj doprinos kulturnom  životu grada Jablanice, upoznavši publiku s djelima bečkih klasika kao  što su: Wolfgang Amadeus Mozart, Ludwig van Beethoven, Joseph Haydn,  baroknih kompozitora kao što je Johann Sebastian Bach te drugih poznatih  kompozitora klasične muzike kao što su  Johannes Brahms, Petar Iljič  Tchaikovsky i Nikojal Rimski Korsakov.

Osim klasične muzike, na  koncertima su polaznici izvodili i mnoge poznate bh. sevdalinke, na taj  način njegujući bh. umjetničku tradiciju.

Projekat „MUZIČKI MOST“  predstavlja značajan projekat za grad Jablanicu, jer na najljepši  mogući način obrazuje djecu i omladinu grada Jablanice – kroz klasičnu i  tradicionalnu muziku, obrazuje i publiku koja je već potvrdila veliku  zainteresovanost za kulturne događaje i koncerte koje organizuje Centar.

Učenicima su uručene i diplome o završenoj školi klavira, te mnogi pokloni.

Major  Haluk Sak, predstavnik turskog LOT-a iz Jablanice, je izjavio je  poznatu rečenicu Kemala Atatürka: Narod koji nema svoju umjetnost je  narod kojemu je prekinuta žila kucavica.

Klasična muzika, koja  inače predstavlja antitezu popularne i tradicionalne muzike, suzdržava  harmoniju i brzo mijenjanje tempa, a učenici su sve to uz mnogo  vježbanja, sviranja, učenja, ponavljanja, savladali i pokazali teže  kompozicije bečkih klasika kao: Mala noćna muzika, Rondo alla Turca, Za  Elizu. Publika je mogla čuti i iz zaborava povučene sevdalinke kao:  Bazrđan Mustafa domami Dželil-begovicu, Razboli se beže Fejzi-beže ili  Žuta lala. Kod većine sevdalinki suštinsko i kreativno središte jeste  djevojka, od koje polazi sve, oko koje se sve događa i kojoj se opet  vraća sve u vidu izbrušene pjesme ispunjene sevdahlijskom čežnjom. 
Koncert  u cjelosti predstavlja spoj dvaju kultura u jednoj večeri, obzirom da  svaka ima svoju vrijednost, zajedno čine umjetnost. "Muzički most" je  projekat koji je podržala Ambasada Savezne Republike Njemačke, a u  skoroj budućnosti će ovakvih projekata biti još više - kazala je Indira  Čilić.

Više slika možete pogledati u našoj GALERIJI.

